
အမေရိကန်ပြည်ထောင်စု (၁၃) ပြည်နယ်က တညီတညွတ်တည်း သဘောတူကြေငြာလိုက်သော 
ကြေငြာစာတမ်း

လူ့သမိုင်းဖြစ်စဉ်တစ်လျှောက်၌ 
လူမျိုးတစ်မျိုးသည် အခြားလူမျိုးတစ်မျိုး၏ 
နိုင်ငံရေး နှောင်ကြိုး တုပ်နှောင်ခြင်းကိုခံနေရပါက၊ 
ယင်းနှောင်ကြိုးများမှ ဖြတ်တောက်လွတ်မြောက်ရန် 
မဖြစ်မနေ လိုအပ်လာပါသည်။ထို့  အပြင် 
ကမ္ဘာ့အချုပ်အခြာအာဏာပိုင် 
နိုင်ငံများအကြားတွင်လည်း ဘုရားသခင်က 
အပ်နှင်းထားသည့် သဘာဝတရားများနှင့်အညီ 
တန်းတူရည်တူအဆင့်ရှိ သီးခြားခွဲထွက်သည့်နိုင်ငံအဖြစ် 
မဖြစ်မနေ ရပ်တည်နိုင်ရန်လည်းလိုအပ်လာပါ
သည်။ အဆိုပါ အခြေအနေတွင် လူသားတို့၏ 
သဘောထားအမြင်အပေါ် ထိုက်ထိုက်တန်တန် 
လေးစားရမည့် ဝတ္တရားတစ်ရပ် အနေဖြင့် 
ယင်းခွဲထွက်ရေးဖြစ်မြောက်စေရန် 

လွတ်လပ်ရေးကြေငြာစာတမ်းနိဒါန်း
ဇူလိုင် ၄ရက်၊ ၁၇၇၆ခု  အမေရိကန်လွှတ်တော်ကဲ့သို့ ပြည်နယ်များ ကိုယ်စားပြုအစုအဝေး

အမေရိကန်သံရုံး

ပထမအကြိမ် ပုံနှိပ်ထားသည့် ရှားပါးနေပြီ ဖြစ်သော အမေရိကန် လွတ်လပ်ရေးကြေငြာ စာတမ်းကို အထက်တွင် မြင်တွေ့ရ။ 
မူရင်းလက်ရေးမူစာတမ်းကို ဝါရှင်တန်(ဒီစီ)မြို့တော်ရှိ  အမျိုးသား မော်ကွန်းတိုက်၌ အမြဲတမ်းပြသထားပါသည်။(ဓာတ်ပုံ-အေပီ)

လွတ်လပ်မူ၏အခြေခံအုတ်မြစ်များ

လွတ်လပ်ရေးကြေငြာစာတမ်းပထမမူကြမ်းကို ပြုစုရေးသားသူ 
သောမတ် ဂျက်ဖာဆင်(ဓာတ်ပုံ အေပီ)



လွတ်လပ်မူ၏အခြေခံအုတ်မြစ်များ

လှုံ့ဆော်ပေးခဲ့သော အကြောင်းရင်းများကို 
ခွဲထွက်သူတို့ က ဖွင့်ဟကြေညာသင့်ပါသည်။

လူသားအားလုံးကို တန်းတူရည်တူဖြစ်အောင် 
ဖန်ဆင်းပေးခဲ့ခြင်း၊ ဖန်ဆင်းရှင်ထာဝရဘုရားသခင်က 
လူသားများအတွက် ဘယ်သူကမှလွှဲပြောင်းဖယ် 
ရှားပစ်၍မရနိုင်သည့် သတ်သတ်မှတ်မှတ် 
ရပိုင်ခွင့်များကို အပ်နှံခဲ့ခြင်းဟူသော 
အမှန်တရားများသည် သက်သေထူရန်မလို၊ 
ပကတိအတိုင်း ရှင်းလင်းပြီးသားဖြစ်သည်ဟု ကျွ န်ုပ်တို့  
ခံယူထားပါသည်။ အဆိုပါရပိုင်ခွင့်များထဲတွင် လူ့ ဘဝ၌ 
အသက်ရှင်နေထိုင်နိုင်ရေး၊ လွတ်လပ်စွာနေထိုင်နိုင်ရေးနှင့် 
ပျော်ရွှင်ချမ်းမြေ့မှုရရှိရန် ကြိုးပမ်းနိုင်ရေးတို့လည်း 
ပါဝင်ပါသည်။ ယင်းရပိုင်ခွင့်များ မပျောက်ပျက်ပဲ 
လက်ဝယ်အာမခံချက် ရရှိရန်အတွက် အစိုးရအဖွဲ့ကို 
ပြည်သူတို့က ဖွဲ့ စည်းတည်ထောင်ပေးလိုက်ခြင်း 
ဖြစ်ပါသည်။ အစိုးရအဖွဲ့ ၏ တရားမျှတသောအာဏာသည် 

အုပ်ချုပ်ခံပြည်သူများထံမှ သဘောတူ 
ကြည်ဖြူစွာဖြင့် ရရှိလာသော အာဏာဖြစ်ပါသည်။ 
သို့ဖြစ်ရာ ပြည်သူတို့၏ အသက်၊ လွတ်လပ်မှုနှင့် 
ပျော်ရွှင်ချမ်းမြေ့စွာ နေထိုင်ရေး ကြိုးပမ်းချက်များကို 
ဖျက်လိုဖျက်ဆီးပြုလာနိုင်သည့် အခါတိုင်း 
မည်သည့် အသွင်သဏ္ဍာန်ရှိသော အစိုးရပင်ဖြစ်စေ၊ 
ယင်းအစိုးရကို ပြောင်းလဲပစ်ရန် သို့တည်းမဟုတ် 
ဖြုတ်ချ၍ အစိုးရအဖွဲ့ သစ်တစ်ရပ် တင်မြှောက်ရန်မှာ 
ပြည်သူတို့၏ လုပ်ပိုင်ခွင့်အခွင့်အရေးပင် ဖြစ်ပါသည်။ 
အစိုးရ အသစ်ဖွဲ့စည်းရာတွင်လည်း အထက်ဖော်ပြပါ 
ရပိုင်ခွင့်စည်းမျဉ်းစည်းကမ်းများကို အခြေခံအုတ်မြစ် 
အဖြစ်ချမှတ်ပြီး၊ လုပ်ပိုင်ခွင့်အခန်းကဏ္ဍများကို 
ဖွဲ့စည်းတည်ဆောက်ပေးခြင်းသည် 
ပြည်သူတို့အတွက် ဘေးကင်းလုံခြုံမူနှင့် 
စိတ်ချမ်းမြေ့ပျော်ရွှင်မှု ဖော်ဆောင်ပေးရန် 
အလားအလာ အရှိဆုံး နည်းလမ်းဖြစ်ပါသည်။

အမေရိကန်နိုင်ငံခြားရေးဝန်ကြီးဌာန  
နိုင်ငံတကာဆိုင်ရာ ပြန်ကြားရေးအစီအစဉ်များဌာန


